
  

   Nun primeiro momento, a Caixa Rural de Lérez utilizou a 
sede da Sociedade de Agricultores, entidade que 
promovera a súa creación. Tratábase dunha casa de planta 
baixa situada no espazo que hoxe ocupa parque infantil da 
Pedra Picada (Avda. Médico Ballina). Esta sociedade foi 
ilegalizada tras a golpe de estado de 1936 e a súa sede 
incautada. Abandonada, quedou en estado ruinoso e, 
posteriormente, desapareceu practicamente coas obras do 
túnel que desviarían o ferrocarril á estación da Parda.

 Empalme de Lérez (fotografía: ca 1920). A compra dun terreo para construír o edificio que sería a súa sede oficial foi unha das decisión que 
tomou a directiva da Caixa Rural tras analizar as boas perspectivas económicas da entidade. A finca en cuestión estaba situada no Socorro, 
en concreto no Empalme, punto céntrico da parroquia, onde se unían as estradas de Santiago e Campo Lameiro. A compra formalizouse no 
mes de xaneiro de 1926. 

  Situación das sedes sociais das tres principais 
entidades de Lérez no primeiro terzo do século 
pasado. A Sociedad de Agricultores, Juventud 
Lerezana (sociedade de tipo cultural e recreativo) e a 
Caixa Rural tiveron edificios propios onde 
desenvolveron as súas actividades. As tres 
entidades naceron por iniciativa da xente da 
parroquia, xente que estivo moi vencellada a elas 
polo que gozaron de grande aprecio e popularidade. 
Tristemente o golpe de estado de 1936 rabenou 
estas iniciativas ilegalizándoas e incautando os seus 
edificios.

Principais actividades de Caixa Rural durante os primeiros anos da súa andadura.

La Libertad, 25-01-1926.

El Diario de Pontevedra, 17-03-1926.

El Pueblo Gallego, 27-10-1926.

Progreso, 02-11-1926

  Oficina do primeiro local independente (Imaxe: El Pueblo Gallego, 
28-07-1927). Malia contar cun predio onde edificar e ser favorable a 
súa evolución económica, a Caixa non acometeu, de momento, a 
construción do seu edificio social definitivo por prudencia. Pero a 
necesidade dun local independente era evidente. Daquela, na 
reunión do 16 de marzo de 1926 a directiva acordou aceptar a 
proposta do compañeiro Juan Rodríguez Crespo (Juan o Peligro) 
que se comprometía a restaurar e adaptar unha casa da súa 
propiedade, situada cerca da parada do tranvía, ás necesidades que 
a Caixa tiña naqueles momentos.

  Escritorio. (Imaxe: El Pueblo Gallego, 28-07-
1927). 
A sede provisional contaba con oficinas para 
caixa de aforros e contabilidade e un almacén 
para as mercadorías. Foi visitada por 
periodistas de diferentes xornais con difusión 
na cidade. Todos eloxiaron o local, así como as 
explicación que os dirixentes da Caixa lles 
deron relacionadas co funcionamento da 
entidade. A inauguración tivo lugar o 31 de 
outubro -día do aforro-  daquel ano coa 
presenza de autoridades, técnicos agrícolas, 
representantes da Federación Agraria de 
Pontevedra e público en xeral. Tras a visita ás 
dependencias que se inauguraban, o acto 
trasladouse ao local de Sociedad de 
Agricultores moito máis amplo. 

